
I. IKASTETXEKO ORGANOAK
1. ZUZENDARITZA-ORGANOAK.

1. JUAN ANTONIO MOGEL IKASTOLAk , Haur Hezkuntza eta Lehen Hezkuntzako zentroak , ondoko zuzendaritza-organoak izango ditu:

a) Taldeko organoak:

- Ordezkaritza Organo Gorena  (OOG)

- Kontseilu Errektorea edo Organo Gorenaren Batzordeak

- Klaustroa

- Zuzendaritza-taldea 

b) Lagun bakarreko organoak:

- Zuzendaria

- Ikasketa-burua

- Idazkaria


- Administraria 

1.1. Ikastetxeko Ordezkaritza Organo Gorena
1. Ikastetxeko Ordezkaritza Organo Gorena honako osaera izango du:

Zuzendaria

Ikasketa-burua

Idazkaria.Hizpidearekin baina boto eskubiderik gabe

Irakasleriaren 10 ordezkari.

Gurasoen 15 ordezkari.

Administraria. Hizpidearekin baina boto eskubiderik gabe

Ez-irakasleen ordezkari bat.

Udalbatzaren ordezkari bat. 

Mogel-Isasi BHI ko  O.O.G.ko bi ordezkari (guraso bat eta irakasle bat)     hizpidez eta boturik gabe.

2. Organo Gorenaren  funtzioak Euskal Eskola Publikoari buruzko Legeko 31.2. atalean jasotakoak dira.

· Ikastetxearen Hezkuntza Proiektua, antolakuntza eta jarduera araudia eta kudeaketa proiektua onartu,  hauek bete daitezen ziurtatu eta 28. 3. atalean erabakitakoaren arabera ebaluazioa egin.

· Ikastetxearen Curriculum Proiektua ikastetxearen Hezkuntza Proiektuan agertzen diren arauei egokitzeaz informazioa eman.

· Ikastetxearen urteko plana onartu, 35.2 atalean erabakitakoaren  kaltetan izan gabe.

· Gaikuntza jardueren programa onartu, eskolaz kanpokoak eta osagarrizkoak eta kudeaketarako urteko programa, honen aldizkako ebaluazioa eta jarraipena bere gain hartuz.

· Ikastetxeko urteko memoria  onartu.

· Zuzendaria hautatu eta beronen proposamenez, ikastetxeko gainerantzeko norbanako organoak izendatzea.  Zuzendariaren izendapena ezeztatzea edo bera indargabetzea proposatzea partaideen bi herenek   hartutako erabakiz.

· Ikasleen onarpena erabakitzea, indarrean dagoen araubidean agindutakoari bete-betean lotuz.

· Ikasleen agindupe-arloko  gatazkei (zuzendariak emandako ebazpenaren aurreran gurasoen erreklamazioak aztertu eta ebazpena eman. Funtzio hau Elkar-bizitzako  Batzordearen esku uzten du) irtenbidea ematea eta zigorrak ezartzea, ikasleen eskubide eta betebeharrak arautzen dituzten arauei jarraiki

· Beste ikastetxe batzuekin lankidetza harremanak izan, kultura eta hezkuntza helburuz.

· Eskolako instalazio eta tresneriaren aldaberrikuntza sustatu, eta era berean, hauen iraupena zaindu.

· Ikastetxearen jarduera orokorra gainbegiratu, administrazio eta irakaskuntza alderdietan.

· Lege honek edo beste arau batzuek, edo ikastetxeko antolakuntza eta jarduera araudiak eman diezaioketen beste edozein agintepide.

3. Dituen funtzioak bete ahal izateko honakoak egin ditzake Ordezkaritza Organo Gorenak laguntzak eskuratzeko:

· Bereziki interesgarriak diren gaietan, eskola-komunitateko talde desberdinen partaidetza-organoen aburua eskatzea.

· Egonkorrak edo unean unekoak diren batzordeak eratzea.

· Laguntzako zerbitzuei, Ikuskaritzari eta Administrazioari egoki iruditzen zaizkion txostenak eta aholkuak eskatzea.

· Hezkuntzako teknikariei azterlanak egiteko eskatzea.

4. Organo Gorena , gutxienez, bi aldiz  bilduko da, ikasturtearen hasieran Urteko plana eztabaidatu eta onartuko duelarik, eta ikasturtearen bukaeran, hurrengo ikasturterako egutegia eta Urteko memoria aztertu eta onartuko dituelarik. Horretaz gain, OOG kideen heren batek eskatzen duen bakoitzean  bilduko da. Idazkariak erabakitako akordioen akta egingo du.

5. Zuzendariak egingo du OOG biltzeko deialdia, data, ordua eta gai-zerrenda adieraziko dituelarik. Deialdia bilera ordua baino astebete lehenago jakinaraziko zaie kideei. Larritasun handiko gaia izanez gero, epe laburragoan deitu ahal izango da, baina hartuko diren erabakiek Organo Goreneko kideen erdia gehi baten onespena beharko dute. Zuzendariari dagokio gai-zerrendako gaiak zehaztea, bai hala nahi duelako eta baita irakas-taldeek, gurasoek edota ikasleek eskatu diotelako ere. Zuzendaritza-taldeari dagokio Eskola Kontseiluak gaiak eztabaidatu eta erabaki ahal izateko beharrezkoa den informazioa luzatzea. Gai-zerrendatik kanpo dauden gaiak ere eztabaidatzeko aukera izango da horretarako astia izanez gero, alabaina ezin izango dira aparteko gai horiei buruzko erabakiak hartu, baldin eta Eskola Kontseiluaren erdiak gehi baten onespenik ez bada. 

6. Organo Goreneko  kideek eta bertan osatzen diren batzordeetako kideek ez dute nahitaezko agindurik izango beren ordezkaritza-lanean. Alor bakoitzeko ordezkariek Organo Gorenean burututakoen berri eman behar diote dagokion taldeko organoari; halaber, egin nahi dituzten proposamenak jakinarazi behar dizkiote baina ez dute organo horretako kideen iritziekiko lotespenik izango. Honetarako, Organo Gorenaren bilera baino lehenagoko  atseden aldiren batean ordezkatzen dituzten taldeak deituko dituzte: irakasleek klaustrokide guztiak,  eta ikasleek ordezkari batzordea.

Pertsona jakinei kalteren bat sor diezaioketen arazoak isilpean gorde beharko dituzte.

7. Organo Gorenak edo hori osatzen duen edozein batzordek aztertu beharreko dokumentuek Organo Goreneko kideen esku egon behar dute saioa burutu aurretik, deialdia egiten den unetik bederen.

8.  Deialdi, erabakihartze eta abarri dagokien guztian. Organo Gorenarentzat jarritako erregimen bera aplikatuko zaie  J.A.Mogel Ikastolako gainerako organo guztiei.

1.2. Organo Gorenaren  Batzordeak

Lau Batzorde ditu: iraunkorra, ekonomikoa, ziurtasunekoa eta  elkar-bizitzakoa.

1. Organo Gorenak zenbait funtzio edo eginkizun zehatz burutzeko batzordeak sortzeko eskumena izango du,  beti ere OOG adierazitakoaren arabera.

2. Lau Batzorde egonkor eratuko dira:

a) Batzorde iraunkorra.

b) Ekonomi Batzordea.

d) Ziurtasunezko Batzordea

e) Elkar-bizitzako Batzordea

Batzorde iraunkorra. Honako hauek osatuko dute:

a) Zuzendariak, batzordeko buru izango delarik.

b) 2 irakaslek, irakaslegoak Organo Gorenean dituen ordezkarien artean hautatutakoak.

c) 2 gurasok, gurasoek Organo Gorenean dituzten ordezkarien artean hautatutakoak.

d) Idazkariak,  hitza bai baina boturik ez duelarik.

e) Udaleko ordezkaria

f) Batzordekideen botua ponderatua izango da, Eskola Kontseiluan dituzten ordezkarien araberakoa.

Ekonomi Batzordea. Honako hauek osatuko dute:

a) Zuzendariak, batzordeko buru izango delarik.

b) Irakasle batek, Organo Gorenean dituzten ordezkarien artean hautatukoa.

c) Guraso batek, Organo Gorenean dituzten ordezkarien artean hautatutakoa.

d) Idazkariak

e) Udaleko ordezkaria

Ziurtasun Batzordea:  Honako hauek osatuko dute:

a) Ikasketa Buruak, batzordeko buru izango delarik.

b) Ziurtasun arduradunak

c) Irakasle batek, Organo Gorenean dituzten ordezkarien artean hautatuko

d) Guraso batek, Organo Gorenean dituzten ordezkarien artean hautatutakoa.

e) Ez dozenteak

f) Idazkariak

Elkar-bizitza Batzordea: Honako hauek osatuko dute:

a) Ikasketa Buruak, batzordeko buru izango delarik.

b) 2 irakaslek, irakaslegoak Organo Gorenean dituen ordezkarien artean hautatutakoak.

c) 2 gurasok, gurasoek Organo Gorenean dituzten ordezkarien artean hautatutakoak.

d) Idazkariak,  hitza bai baina boturik ez duelarik.

3. Organo Gorenak  zehaztuko ditu eratzen diren batzorde egonkor edo unean uneko batzordeen lanerako planak.  Batzordeek burututako jardueren berri eman behar diote Eskola Kontseiluari, organo horrek burututako saio bakoitzean.

4. Batzorde iraunkorrak honako funtzio hauek izango ditu:

 Eskola Kontseiluko bilkuren gai-zerrenda prestatzea eta gaiak eztabaidatzeko dokumentazioa eskura izatea.

· Gairen bat garrantzitsua iruditzen bazaio,  bere eskumenekoa izan arren, erabakiak hartu aurretik eskola komunitatearen iritziaren berri jakin nahi badu, Zuzendaritza taldearen kontsulta organo gisa aritzea.

· Kudeaketa-proiektua, prestakuntzarako jardueren eta jarduera osagarri nahiz eskolaz kanpoko jardueren programa eta urteko kudeaketa-programa lantzea, gero Eskola Kontseiluak onar dezan.

· Urteko Memoriaren zirriborroa egitea, Organo Gorenak eztabaida dezan.

· Organo Gorenak agindutako funtzioak eta eginkizunak betetzea.

5. Ekonomi Batzordeak aurrekontuen eta gastuen likidazioaren zirriborroa egingo du, ikastetxearen ekonomi kudeaketaren jarraiketa burutuko du eta instalazio nahiz ekipamenduekin zerikusia duten gaiak bideratuko ditu. 

1.3. Irakasle-klaustroa.

1. Irakasle-klaustroa irakasleek ikastetxean duten berezko partaidetza-organoa da. Bertan lan egiten duten irakasle guztiek osatuko dute eta Ikastetxeko Zuzendaria  izango da burua.

2. Klaustroak, Euskal Eskola Publikoari buruzko Legeak bere 35.2 eta 35.3 ataletan esleitzen dizkion funtzioak izango ditu:

· Ikastetxearen Curriculum Proiektua eta irakaskuntza ihardueren egitaraua egin eta onartzea, Organo Gorenak irizpena eman ondoren;  Organo Gorenak erabakiko du Ikastetxearen Hezkuntza Proiektuan jasotako arauen egokitasunaz.

· Irakaskuntza jardueren egitarauaren betetze mailaren berri ematea Organo Gorenari  urteko txostena egin dezan.

· Ikasleak ebaluatu eta errekuperatzeko lanari buruzko irizpideak ezarri eta koordinatzea.

· Ikasleriaren bideratze eginkizunak eta tutoretza planifikatzea eta zuzentzea.

· Ikastetxean garatu behar diren pedagogi saioetarako edo ikerketarako ekinbideak sustatzea.

· Bere jarduera arauak onartzea.

· Irakasleriaren prestakuntzari dagozkionetan, prestakuntza jardueren, eskolaz kanpokoen eta osagarrizkoen egitarauari buruzko txostena egitea, 36.3. atalean erabaki bezala egina, eta Eskola Kontseiluak onartu baino lehen.

· Irakasle klaustroak ikastetxeko Organo Gorenerako bere ordezkariak hautatuko ditu.

       3.
 Zuzendariak Klaustrorako deialdia egingo du, 48 ordu lehenago gai-zerrenda adieraziz. Zuzendaritza-Taldeari dagokio gai-zerrenda zehaztea, bere ekimenez nahiz irakas-taldeek edo irakasleek eskatuta, eta Klaustroko eztabaidarako eta erabakiak hartzeko beharrezko informazioak eskaini beharko ditu. Gai-zerrendatik kanpo dauden gaiak ukitu ahal izango dira astirik badago, baina ezin izango da horiei buruzko erabakirik hartu. 

      4.
Klaustroak, bere eskumen-esparruan, Zuzendaritza-Taldearen edo beste irakas-talde batzuen proposamenak  aztertzeko zeregina izango du eta, hala badagokio,  proposamen hauek onartzekoa.

  
5. Ikasturtearen hasieran, ikasturtean zehar ikastetxean izango duen antolaketa onesteko eta irakas-jardueren  programa ontzat emateko bilduko da; ikasturtearen amaieran, urteroko Memoriarako ekarpen gisa, ikasturtearen garapenari buruz bere txostena lantzeko eta hurrengo ikasturteko irakas-ihardueren programan sartuko diren proiektu didaktikoak definitzeko bilduko da.

  
6. Ikastetxearen Curriculum-Proiektuaren eta Ikastetxearen urteko planeko irakas-jardueren programaren lanketan, berau praktikan jartzearen koordinazioan, ebaluazioan eta aldakuntzetan, Klaustroak Mintegi Buruen Batzordea lan-taldetzat edukiko du,  irakas-taldeen proposamenak jasoko dituena.

  
7. Irakasle-klaustroa Zuzendariak edo Zuzendaritza-Taldeak erabaki edo irakasleriaren herenak eskatzen duen guztietan bilduko da. Idazkariak hartutako akordioen akta egingo du.

1.4. Zuzendaritza-Taldea.
1. Zuzendaritza-Taldea Zuzendariak,  Ikasketa-Buruak eta  Idazkariak  osatuko dute.

2. Zuzendaritza-Taldeari dagozkio Euskal Eskola Publikoari buruzko Legearen 36.2 atalean esleitutako funtzioak:

· Ikastetxearen zuzendaritza eta koordinaziorako irizpideak erabakitzeko eta jarduerari begira garrantzi handiagoko erabakiak hartzeko orduan zuzendariari laguntzea.

· Kudeaketa proiektua, prestakuntza jardueren, eskolaz kanpokoen eta osagarrizkoen egitaraua eta urteko kudeaketa egitaraua gauzatzea, Eskola Kontseiluak onar ditzan.

· Aurreko puntuan adierazitako programen burutzapena zaindu eta koordinatu, eta horien betetze mailaren berri eman Organo Gorenari urteko txostena onar dezan.

· Urteko memoriaren  zirriborroa egin, Organo Gorenak eztabaida dezan.

· Organo Gorenari euskal eskola publikoko beste zenbait ikastetxerekin lankidetza harremanak izateko proposamena egin eta, era berean, kultura eta hezkuntza xedez, erakundeekin itunak izanpetzeko proposamenak egin, organo horrek, egoki baderitzo, hezkuntza administrazioari aurkez diezazkion.

· Irakasle taldeak antolatzea eta irakasleak bere jardueretara atxikitzeko irizpideak erabakitzea ikasturte bakoitzaren hasieran.

· Ikastetxearen irakaskuntza jardunean, curriculum proiektua bete dadin begiratu.

3. Eskola-jarduna bost esparrutan banatuko da, horietako bakoitza Taldeko kide baten ardurapean

· langileei eta kanpoko harremanei dagokien esparrua Zuzendariaren eskumena izango da

· eskolaz kanpoko eta osagarrizko jardueren esparrua Zuzendariaren eskumena izango da
· pedagogiari eta hezkuntza-zerbitzuei dagokien esparrua, Ikasketa-Buruarena administrazio eta eskola-zerbitzuei dagokien esparrua, Idazkariarena

· Lege aldetiko arauen jarraipena eta komunikazioa Zuzendariaren, Idazkariaren eskumen izango da.

1.5. Zuzendaria
1. Zuzendariari dagokio Euskal Eskola Publikoari buruzko Legeak bere 34. atalean egozten dizkion funtzioak:

· Ikastetxearen ordezkaritza ofiziala egitea.

· Ikastetxearen jarduera zuzendu eta koordinatzea;  ikas ospakizunetarako eta batzar organoen bileretarako dei egitea eta horietan mahaiburu izatea.

· Gastuak egiteko baimena ematea, ikastetxearen urteko kudeaketa egitarauarekin bat etorriz, eta ordainketak agintzea.

· Lege honen 63. atalak aipatzen dituen lan, zerbitzu eta hornikuntza hitzarmenak egitea.

· Egiaztagiriak eta agiri ofizialak ikus-onestea.

· Arauak, erabakiak, proiektuak eta jarduera egitarauak eta ikastetxearen jarduerari eragiten dioten erabakiak bete eta betearaztea.

· Zuzendaritza karguen izendapena proposatzea Eskola Kontseiluari.

· Ikastetxeari atxikitako langile guztien buruzagitza izatea.

· Hezkuntza, Unibertsitate eta Ikerketa Saileko organoek ordezkotzan eman diezazkioketen gainerako aginpideak; bestelako arauek eta ikastetxearen antolakuntza eta jarduera araudiak eman diezazkioketenak.

2. Zuzendariak, bere funtzioak betez, Organo Gorenak eta Irakasle-Klaustroak hurrenez hurren beren eskumeneko gaietan hartutako erabakien eta planen arabera jokatu beharko du. Era berean, hezkuntza-komunitatea dinamizatzea dagokio, irakasleria batez ere, eta beren ekarpen eta interesak jasotzea eta bideratzea, komunikaziorako eta lankidetzarako bideak bilatuz.

3. Zuzendariari dagozkio ondoko zeregin hauek:

· Zuzendaritza-Taldearekin batera, Ikastetxearen funtzionamendu orokorra eta azaltzen diren arazoak ezagutu eta jarraitzea, bertan gertatzen denaren azken erantzule gisa.

· Zuzendaritza-Talderako, Klaustrorako, Organo Gorenerako eta Batzorde Iraunkorrerako deialdia egitea, gai-zerrenda moldatzea eta bilkura horietan buru izatea

· Zuzendaritza-Taldeak urteko plana betetzeari buruz lantzen duen txostena trasmititzea

· Bere lehendakaritzapeko organoen erabakiak burutzea edo burutaraztea

· Ikastetxearen izenean Administrazioarekin, G.E.ekin eta gizarte, gizarte-ongizate, kultur... erakundeekin harremanak edukitzea

· Administrazioari, ikastetxea ongi antolatzeko, langileriari dagokionez dituen beharrak aurkeztea eta Ordezkaritzari beharrezko ordezkapenak eskatzea

· Ikuskaritzara irakasleriaren hutsegiteen hileroko partea igortzea, ezarritako epeen barruan

· Gastuak eta ordainketak onikustea

· Ikastetxeko elkarbizitzako arauak betearazi eta arazoen konponbideen arduraduna izatea.

 4. Bere funtzioak betetzeko, Zuzendariak klaserik gabeko orduak izango ditu

1.6. Ikasketa-Burua

1. Zuzendariari dagozkionak hau bertan ez denean.

2. Ikasketa-Burua da curriculum-proiektua eta irakas-jardueren programa koordinatu eta gauzatzen direla zaintzeko ardura duen organoa.

3. Eskolaz kanpoko eta osagarrizko jardueren antolaketa eta jarraipena.

4. Ikastetxeko kudeaketa tresnak indarrean jartzeko eta ebaluatzeko talde desberdinen eskuhartzea bultzatu.

5. Erakunde eta elkarteekin beharrezko harremanak izan  hezkuntza jardueran barneratzeko eta une bakoitzean beharrezko diren laguntzak jasotzeko.


6. Ikasketa-Buruari ondoko funtzio hauek dagozkio, ikastetxearen Zuzendaritza-Taldeak onartutako irizpideen arabera:

a) Irakaskuntzako jarduerak koordinatzea.

b) Eskolako ordutegiak egitea eta betetzen direla zaintzea.

c) Irakasle bakoitzari ikastetxeko talde bat edo gehiago izendatzea zuzendaritza  taldearen adskripzio  irizpideekin bat etorriz.

7. Ikasketa-Buruak ondoko zereginak burutuko ditu:

· Irakasleriaren hutsegite eta baxak direla eta gertatzen diren bete gabeko lanpostuak betetzeko ezarri diren mekanismoak abiaraztea.

· Elkarbizitza-arazoetan esku hartzea, gaiak aztertuz, jokabideak zuzentzeko bide alternatiboak jorratzea, eta zuzendariari lagundu erabakiak   hartzen.

· Ebaluazio eta orientabide-prozesuak koordinatzea.

· Aholkulari eta hezkuntza bereziko arduradunekin koordinatu hezkuntza bereziko beharizanak ezagutu, baliabideen lorpenean lagundu eta esparru honi dagozkion legezko betebeharrak bete daitezen gainbegiratu.

· Hezkuntza –proiektuen jarraipena burutu eta dagokion organoetan proiektuaren bilakaera gauza dadin lagundu.

8. Pedagogi esparruaz arduratzen den Zuzendaritza-Taldeko kide gisa, bere menpe izango ditu pedagoki koordinatzaileak. 

9. Ikastetxearen egoeraren eta talde desberdinek egiten dituzten zikloen arabera,zuzendaritza taldearekin bat, urteko planean erantsi daitezen, berrikuntza eta prestakuntza bereziak proposatuko ditu ikasketa buruak.

10. Ikastetxeko zuzendariarekin koordinaturik , ikasle berrien matrikulaketari  buruzko jardueraz arduratuko da. 

1.7  Idazkaria 
1. Idazkaria ikastetxeko administrazio-kudeaketaren arduraduna da. 

2. . Idazkariak ondorengo egitekoak izango ditu: 

· OOG-aren, ikastetxeko zuzendaritza taldearen eta irakasle klaustroaren bilkuretako gai zerrendan sartu beharreko gaiak prestatzea, organo horietako lehendakariak ezarritakoaren arabera, eta organo horien bilkuretako akta egitea. 

· Aktak, espedienteak eta ikastetxearen beraren agiriak zaintzea, eta bertako organoen eskueran izatea. Ikastetxeko irakas-baliabideak zaintzea. 

· Zuzendariaren oneritziaz, ikastetxearen egintza, erabaki, hitzarmen, aurrekin, liburu eta agiri guztiak egiaztatzea. 

· Ikastetxeko artxibategiaren arduraduna izango da. 

· Korrespondentzia jarraituko eta dagokionari banatzeaz arduratuko da. 

· BOPV irakurri eta dagokionean dagokionari bere berri emango dio. 

· Ikastetxearen ardurapean burutzen direnean, prestakuntza ikastaroetako matrikulen erretserbak egiteaz eta administratzailearekin koordinaturik bere ordainketaz arduratuko da. 
1.8. Administratzailea 
1. Administratzaileak, dagokion organoek ohartemandakoaren, zuzendaritzaren edo biltzar iraunkorraren aginpideen arabera eta zuzendaritzaren gainbegiratupean, ondorengo egitekoak izango ditu: 

· Ikastetxeko kontaduriaz arduratu. 

· Ikastetxearen aurrekontuak jasoko dituen gastuei dagozkion beharrizanen zerrenda idatzi. 

· Ikastetxearen aurrekontua, berau jasoko duen agiria eta aurrekontuaren kitapenari buruzko kontua idatziko du, zuzendaritza taldeak, edo biltzar iraunkorrak OOG-ean bere onarpenerako aurkez ditzan. 

· Hitzarmenak egin eta, materialea erosteko nahiz inbertsioak egiteko aurreizapideak burutuko ditu. 

· Ikastetxearen horniduren, mobiliario, ikusentzunezko, eta obren zerrenda egingo du. 

· Ikastetxeko horniduren eta ekipamenduaren mantenimendua zainduko du. 

· Zuzendaritza taldeak edo zuzendariak aitor(ezar) diezazkiotenak.

· Garraio eta jangelako zerbitzuen arduraduna izango da. 

· Irteera didaktiko eta txangoetarako garraioaz arduratuko da.

· Material lekualdaketaz arduratuko da.

· Ez-irakasleen lan uzteari dagozkien gaien berri emango dio ikuskaritzari.

· Dagokionean, langileen dietak kudeatuko ditu. 

· Zuzendaritzaren aginpidean argitalpenen alta eta bajak egiteaz arduratuko da. 

PARTAIDETZA ETA LANKIDETZARAKO  ORGANOAK

J.A. MOGEL IKASTOLAK honako partaidetza organoak izango ditu:

· Gurasoen Asanblada

· Guraso Elkartea

· Geletako Guraso Arduradunen Taldea

Elkarlanerako organoa Guraso Elkartea da

2.1 Guraso Asanblada

Gurasoen Asanbladan J.A.MOGEL  IKASTOLA eta MOGEL ISASIko  guraso guztiak dira batzarkide.

Gurasoen Asanbladak  Euskal Eskola Publikoaren Legeak 38.2 atalean 

ezarritako eskumenak ditu

· Ikastetxeko gainerako organoei bere ardurapeko diren gaiei buruz egoki derizkion proposamenak egin, eta irakaskuntza jardueren egitaraua, prestakuntza jardueren, eskolaz kanpokoen egitaraua eta urteko kudeaketa egitaraua betetzeari buruzko balorazioa eman.

· Zuzendaritza taldearekin eta irakasle klaustroarekin harremanak izan, ikastetxearen hezkuntza proiektuaren garapenean lankidetzarik handiena lortzeari begira.

· Ikastetxeko bizitzan parte hartzeko gurasoen ekimena suspertu.

· Batzar organoetan gurasoen ordezkari direnak bileretara deitu, egindako kudeaketaren berri eman dezaten. 

· Bere jarduera arauak onartu.

3. Asanblada  urtean behin bilduko da derrigorrez,  ikasturtearen 2.edo 3.hiruhilabetean.

4. Batzarrari, derrigorrez, ondoko hauei buruzko informazioa eman eta kontsultatu beharko zaio:

· Ikastetxearen Hezkuntza-Proiektuaren lanketa eta bere aldakuntza.

· Ikastetxearen Urteko plana.

· Antolakuntza eta jarduera-araudian betebeharrak eta eskubideak eta elkarbizitzarako arauen definizioa.

· Hizkuntz eredu aldaketetarako eskaera.

· Ikastetxea eraberritzeko obra garrantzitsuen eskaera.

· Jarduera osagarriak eta eskolaz kanpokoak egiteko ikasleei eska dakizkiekeen gehienezko zenbatekoen zehaztapena.

2.2. Gurasoen Elkartea
1. Gurasoen Elkarteak gurasoen borondatezko partaidetza eta lankidetza-organoak dira.

2. Gurasoen Elkarteak indarrean dauden arauen arabera eratzen badira eta badirela Organo gorenari ofizialki adierazten bazaio soilik onartuko dira.

3. Elkarteek ondoko esparruetan ihardun dezakete:

· Gurasoen Asanbladan;

· Organo Gorenean; 2 kide izatea

· Bere sektoreko kideen eta beren seme-alaben defentsan, baldin eta eskubideak zapaldu edo betebeharrak bertan behera utzi direla ulertzen bada.

· Urteko planaren programetarako proposamenak aurkeztuz, batez ere jarduera osagarrien eta eskolaz kanpokoen programarako;

· Jarduera osagarrien eta eskolaz kanpokoen programaren burutzapenean, eta eskola-jardueretan, gurasoen eta irakasleen arteko lankidetzan;

· Gurasoen informazioan eta prestakuntzan.

4. G.E.k Organo Gorenari burutzen dituen jardueren berri emango dio aldizka.

5. G.E.ek ikastetxeko lokalak erabiltzeko eskubidea dauka bere jarduerak burutzeko, baldin eta ez badu eskolako jardun normalean eragozpenik sortzen. Zuzendaritzak beharrezko lokalak eskainiko ditu ikastetxeak dituen aukeren baitan, Elkarteak bere beharren berri eman ondoren.

6. Guraso Elkarteak  Organo Goreneko gurasoen ordezkarien artean bi guraso izendatuko dituzte.

3.3 Geletako Guraso Arduradunen Taldea

Bi urtetik behin gela bakoitzeko guraso arduradun bat izendatzen dute gela bakoitzeko gurasoen artean. 

Bilera berean Ordezkari bat  izendatuko da.

Geletako Arduradun Talde  honen  funtzioak honako hauek izango dira:

· Gurasoen eritziak jaso eta berriak zabaldu.

· Taldeko gurasoen kezkak edo zalantzak baleude, entzun eta Tutoreari edo Zuzendariari zabaldu.

· Geletako gurasoen jarduerak antolatzen lagundu.

· Zuzendaritzak gairen bat  eztabaidatzeko informazioa jaso edo zabaltzen lagundu.

PEDAGOGI KOORDINAZIORAKO ORGANOA
J.A. MOGEL IKASTOLAN  pedagogi koordinaziorako organo gisa funtzionatuko dute ondoko hauek:

a) Irakasle-klaustroa

b) Irakas taldea zikloka

c) Koordinazio taldea

Era berean, hezkuntza-jarduna ahalik eta onena izan dadin, ondokoak egongo dira:

· Hezkuntza-zerbitzuak:

· Orientabide zerbitzua

· Baliabide zerbitzua

· Dokumentazio zerbitzua

· Ekintza Osagarri eta Eskolaz kanpoko zerbitzua

·  Berritzegunea

· Udaleko sail ezberdinak: hezkuntza, ongizate...

· Osasun saila: osakidetza, salud mental.

3.1. Irakase Taldea

Irakasle Taldeari dagokio:

· Irakas-jardueren programazioa landu, garatu eta ebaluatzea, Ikastetxearen Curriculum-Proiektuaren arabera.

· Ikasleen tutoretza bere gain hartzea, ikasleen ikaskuntza eta aukera akademiko eta profesionalei orientabidea emateko.

· Esleituta dauzkan irakas-taldeetan parte hartzea, ekintza koordinatua eta eskola-testuingurura egokitutakoa definitu eta lortzeko.

· Ikastetxearen Urteko planean parte hartzea eta bertan sartzen diren berariazko Proiektuetan laguntzea dagokion neurrian, eta baita ikastetxearen eta irakasleriaren irakas-jardunaren ebaluazioan  ere.

· Prestakuntza-jardueretan aktiboki parte hartzea, Hezkuntza Sailak eta ikastetxeko aginte-organoek ezartzen dituzten baldintzetan.

· Bere esku uzten diren kargu eta funtzioak betetzea.

· Ikastetxearen antolaketarako eta funtzionamendu egokirako laguntza ematea, Ikasketa-Buruaren eta antolakuntza eta jarduera-araudian zehazten diren beste arduradunen koordinaziopean.

· Klaustroaren bilkuretara eta pedagogi koordinaziorako organoetara joatea, eta halaber taldeko aginte-organoetara, horretarako hautatua izan bada.

· Izaera orokorraz, Hezkuntza Sailak ezartzen dituen arauak edo, ikastetxe bakoitzean, aginte-organoek ezartzen dituztenak betetzea.

2. Irakasleek, berez irakaskuntzari dagozkion zereginez gain, Araudi honek xedatutakoari eta urteko planean onartutako urteroko antolaketari jarraiki, ondoko berariazko funtzioren bat bete ahal izango dute:

a) zuzendaritza-funtzioa;

b) tutoretza-funtzioa;

c) irakas-taldeen ardura;

d) hezkuntza eta eskola-zerbitzuen ardura.

3.2. Tutoretza-funtzioa
Zuzendaritza-Taldeak, tutoretza banaketen irizpideak jarraituta,  talde bakoitzaren tutorea izendatuko du.

1. Tutoreari dagozkio ondoko zereginak:

· Ikasleen ikasketa orientatu.

· Gurasoei eta Ikasketa Buruari seme-alabek irakaskuntza jardueretan duten partaidetzaren berri eman, era berean, hezkuntza prozesuarena eta aurki ditzaketen zailtasunena.

· Irakaskuntza taldeak onartutako tutoretza zereginaren plana garatu.

· Ikasleak bere taldean eta eskola bizitzan barneratzea erraztu eta hauengan partaidetzako jarreren garapena sustatu.

· Ikasleen ikasketan sortzen diren zailtasunei erantzun eta, ahal den neurrian, aurre hartu -programazioan behar diren egokitzapenak eginez- eta era berean, norbanakoaren hezkuntza beharrei aurre hartu, beharrezko irudituz gero, dagokion curriculum egokitzapenari ekiteko.

· Taldeko gainerantzeko irakasleekin programazioak eta  irakas-praktikak curriculum proiektuarekin eta ikastetxeko urteko programazioarekin behar duten  koherentzia koordinatu.

· Laguntza irakasleriarekin eta, hala dagokionean, kontsultorearekin  hezkuntza premia bereziak ageri dituzten ikasleei eman beharreko hezkuntza jarduna koordinatu.

2. Tutoreari dagozkio ondoko zereginak: 

· Tutoretza eta programa garatzea, taldearekin eta ikasle bakoitzarekin.

· Ikasle bakoitzaren jarraipena egitea, taldean parte hartzen duten irakasleengandik informazioa jasotzea eta ikasle bakoitzaren espediente pertsonala betetzea

· Laguntza/Kontsultore -Zerbitzuaren aholkularitzaz, behar dituzten ikasleentzat hezkuntza-indargarriak eta curriculum-egokitzapenak ezartzea eta hauek praktikan jartzen ote diren begiratzea.

· Taldean-gelan parte hartzen duten irakasleei deialdia luzatzea taldearekiko beren jarduna koordinatzeko eta, derrigorrez hiruhileko bakoitzaren bukaeran,  ikasleen ebaluazioari ekiteko eta taldean sortzen diren egoerak aztertzeko.

· Asistentziarik eta puntualtasunik ezak kontrolatzea eta halaber diziplina-hutsegiteak ere, dagokien oharra guraso edo tutoreei luzatuz.

· Ikasleei eta hauen familiei, ikasturtearen hasieran, berariaz horretarako antolatutako bilera batean, helburuen eta ebaluazio-irizpideen berri ematea; urtean zehar, hezkuntza-prozesuei eta ebaluazioei buruzko informazioa ematea.

3. Irakas-jardueren programan, ikasleen guraso edo tutoreekin bilera informatiboak burutuko dira. Bilera hauek familia gehienek ahal izaten duten orduetan egingo dira

4. Ordutegi bat finkatuko da guraso eta tutoreekin elkarrizketak edukitzeko.
3.3. Ziklo/mailako taldeak
1. Zikloa/kurtsoa eskola-curriculuma antolatzen den denborazko unitatea da, eta berezko helburuak, edukinak eta ebaluazio-irizpideak ditu, Ikastetxearen Curriculum-Proiektuaren arabera.

2. Ziklo – mailako bilerak ziklo  bereko tutoreek eta irakasle espezifikoek osatuko dituzte.

3. Irakasle taldeek tutoretza-planaren jarduerak, ebaluazioa eta ziklo/maila osoari dagozkion jarduerak antolatu eta garatzeko funtzioa dute.

4. Zikloko bakoitzeko  irakasle talde  baten zereginak ondokoak dira:

·  Curriculum-Proiektuaren erabakietan oinarrituz, maila bakoitzerako eta ebaluazioaldi bakoitzerako   helburuak, edukinak eta ebaluazio-irizpideak zehaztea.

· Egokitzat jotzen bada, irakas-jardueren programan bere irakasgai/arloan berrikuntzarako berariazko proiektuak sartzeko proposatzea.

· Lanak kideen artean banatu

· Zikloko jarduera orokorrak .
5.. Ziklo- mailako taldea  hilean zehar hainbat aldiz bilduko da zuzendaritzak aldez aurretik markaturiko egun eta egitaraua jarraituz. 

3.4  Talde Pedagogikoa
1. Talde Pedagogikoa Zuzendaritza eta zentroko koordinadoren organoa da. Bertako burua Zuzendari da.

2. Talde  honek ondoko funtzioak izango ditu:

· Ikastetxearen Curriculum-Proiektuaren eta irakas-jardueren  Programaren lanketa, martxan jartzea eta ebaluazioa koordinatzea,

·  Zikloen eta arloen irizpide amankomunak finkatzea eta ziklo desberdinei dagozkien jarduerak koordinatzea.

· Prestakuntza-jardueren eta Jarduera Osagarrien eta Eskolaz Kanpokoen Programa lantzea eta proposamenak aurkeztea.

· Aginte-organoek egozten dizkietenak.

3 Talde Pedagogikoa  astero  bilduko da.

3.5 Laguntza Taldea

1. Laguntza Taldea bere arduraduna izango den Kontsultorea  eta P.T.ak osatuko dute.

2. Laguntza Taldeak  ondoko funtzioak beteko ditu:

· Laguntza Plana  lantzea, Zuzendaritza-Taldeari, Klaustroari eta Ordezkaritza Organo Gorenarii  igorriko zaiena hauek onar dezaten.

· Tutoreen informazio, prestakuntza eta aholkularitza-mekanismoak finkatzea, Laguntza-Plana  eta tutoretza-jarduna zuzen burutzeko.

· Ikasleriaren arazo orokorrak aztertzea eta ikasleentzako laguntzaren antolaketarako eta irakas-jardunaren hobekuntzarako proposamenak egitea..

· Ikaslegoaren aniztasunari erantzuna emateko jarduerak bultzatzea.

· Tutorearekin eskola-arazoak edo hezkuntza-premia bereziak dituzten ikasleen egoera aztertzea, eta kasu bakoitzean egokitzat jotzen diren jardunak erabakitzea.

2.  BIZIKIDETZAREN ARAUTEGIA

201/2008 Dekretua, abenduaren 2koa, Euskal Autonomia Erkidegoko unibertsitateaz kanpoko ikastetxeetako ikasleen eskubideei eta betebeharrei buruzkoan oinarrituta zentroaren bizikidetzarako arautegia zehazten da. 

Arautegi honen helburu hau da: ikasleek beren eskubideak baliatzen eta beren betebeharrak betetzen ikasi behar duten bizikidetza –esparrua arautzea, gizartean eskubide osoko herritar gisa integra daitezen. Alde batetik, bizikidetza positiboki bultzatzean datza, ikastetxeak beren hezkuntza proiektuetan gaineratu behar dituzten planekin bat etorriz.

IKASLEEN ESKUBIDEAK

· Hezkuntza integrala  izatea.

· Arreta berehala izatea.

· Ikastetxeak babesa ematea.

· Ikasketen ebaluaketa objetiboa izatea.

· Eskolako orientazioa jasotzea..

· Osotasun, nortasun eta duintasun pertsonala errespetatzea.

· Gizarte-babesa izatea.

· Kontzientzia-askatasuna izatea.

· Adierazpen-askatasuna izatea.

· Ikastetxeko bizitzan parte-hartzea..

· Informazioa erabiltzea.

· Aukera- berdintasuna izatea.

· Ikastetxean ikasleen eskubideen bermea izatea.

IKASLEEN BETEBEHARRAK

· Ikastea.

· Prestakuntza jardueretan parte hartzea.

· Ikastetxera asistitzea.

· Bizikidetza erraztea.

· Norberaren konzientzia-askatasuna errespetatzea.

· Eskolako arauak errespetatzea.

· Instalazioak errespetatzea.

JOKABIDE MOTA EZBERDINAK:

 JOKABIDE DESEGOKIAK

· Justifikatu gabeko asistentzi eta puntualtasun hutsegiteak

· Ikastetxeko instalazioak, materialak edo hezkuntza-komunitateko kideen gauzak desegoki erabiltzea.

· Irakasleek edo agintari akademikoek agindutakoa ez betetzea.

· Hezkuntza komunitateko kideen aurkako jarrera, keinu edo hitzak erabiltzea

· Debekatutako equipo, material edo aparatuak  ikastetxera eramatea.

· Ikastetxeko ekipamendua baimenik gabe erabiltzea.

· Ikastetxeko langileei gezurra esatea, inori kalte eragiten ez badio.

· Ikaskideen gauzak erabiltzea haien borondatearen aurka.

BIZIKIDETZAREN AURKAKO JOKABIDEAK
· Ikastetxeko irakasle, edo langileek beren eginkizunean emandako aginduak ez betetzea.

· Ikaskideen edo hezkuntza-komunitateko kideen aukako mehatxuak  edo irainak.

· Azterketa ereduak lapurtzea edo kopiatzea.

· Informe, dokumento edo adierazpenenetan aldaketak egitea.

· Kalteak eragitea ikastetxeko lokal,material,altzari edo dokumentoei ez bada bizikidetzari kalte larria eragiten dion jokabidea.

· OOG edo Eskola Kontseiluak hartutako erabakiak nahita ez betetzea.

· Baimendu gabeko grabazioen bitartez besteen ohorea, intimitatea eta irudi propioaren eskubidea ez errespetatzea.

· Beste edonori eskubideak galaraztea edo borondateraren aurka zerbait egitera behartzea, indarkeri fisikoa erabili gabe.

· Ordena nahasten duten portaerak autobusean  edo jangelan, bai bakarka bai taldeka, eta betiere bizikidetzan kalte larria eragiten ez badute.

· Hezkuntza-komunitateko edozein kiderengan lesio fisikoak eragin dezaken objetuak er desegokian erabiltzea.

· Ikastetxeko langileei gezurra esatea, informazio faltsua ematea horren ondorioz beste kide batzuei kalte egiten bazaie.

· Diskriminazioa dakarren edozein egintza edo jokabide, betiere bizikidetzaren kalte larria eragiten duen jokabidetzat hartzen ez bada.

· Hiruhilabetean jokabide desegokiren bat hiru aldiz egitea, betiere aurreko biak zuzendu badira eta gurasoei jakinarazi bazaizkie.

IKASTETXEKO BIZIKIDETZARI KALTE LARRIA ERAGITEN DIOTEN JOKABIDEAK

· Ikastetxeko Gobernu Organoekiko edo irakasleekiko disziplinarik gabeko ekintza edo obedientzia-ukatze esplizitu guztiak, baita hezkuntza-komunitateko kideen aurkako adierazpen biziki iraingarriak.

· Diskriminazioa dakarten edo adierazten duten irainak erabiltzea.

· Jazarpen sexista.

· Hezkuntza-komunitateko edozein kideren aurkako eraso fisiko edo psikologikoa.

· Tabakoa, alkohola eta drogak kontsumitzera bultzatea.

· Bizikidetzaren aurkako jokabide guztiak  nahita zabaltzea: ahoz, ikus-entzunezko baliabide edo informatikoen bidez.

· Liskar edo jokabide erasokorrak eragitea edo jokabide horietan parte hartzea, betiere lesioak eragiteko arrisku larria sortzen bada.

· Nahita kalteak eragitea ikastetxearen instalazioetan edo ondasunetan, ikastetxeko langilei, beste ikasleei edo beste pertsona batzuei, bai bakarka bai taldeka..

· Jokabide arriskutsuak sortzen badituzte bai autobus edo jangelan.

· Grabazio-baliabideak erabiliz, besteen ohorerako intimitaterako eta irudi propiorako duten eskubidea ez errespetatzea.

· Ikastetxeko jardueretan  beste edonoren izena erabiltzea.

· Ikastetxeko dokumentu edo erregistroren bat ateratzea, kaltetzea, trukatzea edo aldatzea.

· Delitua edo zigor-arloko hutsegitea den edozein ekintza, nahita egin bada. 

· Ikasturte berean hiru aldiz egitea bizikidetzaren aurkako edozein jokabide.

JOKABIDE DESBERDINEN ZUZENKETAK

Ikastetxeko zuzendariak ahalegina egingo du bizikidetza-arazoak konpontzeko neurri gogorrak erabili gabe.

Zuzendariak ahalegina egingo du alde guztiak adiskidetu daitezen. Hori lortzen ez denean ondorengo neurriak hartu daitezke.

JOKABIDE DESEGOKIEN ZUZENKETA

· Izandako jokabide desegokiari eta haren ondorioei buruzko hausnarketa.

· Kaltetuak izan diren pertsonen aurrean jokabide desegokia izan dela onartzea.

· Jokabide-eredu  egokiak ikasteko eta barneratzeko jarduerak egitea.

· Jokabide desegokiaren nolakotasunarekin zerikusia duen zereginen bat egitea.

· Zuzendaritzaren kideren baten aurrean agertzeko agindua.

BIZIKIDETZAREN AURKAKO JOKABIDEEN ZUZENKETA

· Jokabidea eta haren ondorioi buruzko hausnarketa eta jokabidea bideratzeko orientazioak.

· Ohartarazpen idatzia

· Ohartarazpena gurasoak edo legezko ordezkariak bertan direla.

· Ikasea taldez edo gelaz aldatzea, aldi baterako edo behin betiko.

· Lan hezagarriak edo eragindako kalte materialak konpontzeko lagungarriak diren zereginak egitea, betiere hiru hilabetez gehienez ere.

· Ikasgai bateko edo bat baino gehiagoko ikastetxera joateko eskubidea etetea. Neurri honek ezin izango du hiru egun baino gehiago iraun.

· Eskolaz kanpoko jardueretan parte hartzeko eskubidea etetea, gehienez ere zuzendutako jokabidea egin den hiruhilekoa amaitu arte.

· Jangela zerbitzua edo garraio zerbitzua erabiltzeko eskubidea etetea, gehienez ere zuzendu  beharreko jokabidea egin den hiruhilekoa amaitu arte.

BIZIKIDETZARI KALTE LARRIA ERAGITEN DIOTEN JOKABIDEEN ZUZENKETA

· Ikastetxeko bizikidetzari kalte larria eragiten dioten jokabideak zuzentzeko aurreko puntuan bildutako neurri batek edo gehiago aplikatuko ditu zuzendariak, eta, horrez gain hauetako edozein:

· Lan hezagarriak eskola-ordutegitik kanpo egitea edo eragindako kalte materialak konponzeko lanak, betiere sei hilabete gehienez ere.

· Arlo edo ikasgai bateko edo gehiagoko eskolara joateko eskubidea etetea hiru eskola egunetik hogeira. Horren ondorioz, ikasleak ez du etengabeko ebaluazioa galduko, betiere etxerako zeregin batzuk egiten baditu.

· Ikastetxera joateko eskubidea etetea hiru eskola egunetik hogeira bitartean. Horren ondorioz ikasleak ez du etengabeko ebaluazioa galduko , betiere etxeko lan batzuk egiten baditu.

· Eskolaz kanpoko jardueretan parte hartzeko eskubidea etetea. Neurri hori ikasturtea amaitu arte aplikatu ahal izango da.

· Ikastetxez aldatzeko proposamena, ondoko kasu hauetan proposatu ahal izango da:

· Bizikidetzari kalte larria eragin dion jokabidea ikasleari gutxienez bi aldiz zuzendu bazaio.

· Bizikidetzari kalte larria eragin dion jokabideak berdinen arteko tratu txarrak edo sexuagatik jazarpena berarekin badakar.

· Ikastetxeko irakasle bati eraso egitea.

· Salbuespenez, hezkuntza-komunitateko beste kide batzuei eraso egitea.

